
Fundargerð 92. fundar skólanefndar Fjölbrautaskóla Snæfellinga. 
Dagsetning: Miðvikudagur 18. maí 2022 klukkan 16:00.  
Björg Ágústsdóttir (formaður), Hilmar Már Arason, Vilborg Lilja Stefánsdóttir, 
Helga Guðmundsdóttir, Hrafnhildur Hallvarðsdóttir skólameistari, Sólrún 
Guðjónsdóttir aðstoðarskólameistari, Erna Guðmundsdóttir áheyrnarfulltrúi 
kennara og Guðrún Jóna Jósepsdóttir fjármálastjóri sem ritaði fundargerð. 
 
Björg Ágústsdóttir formaður kom seinna inn á fundinn vegna anna. 
Skólameistari setti fund og bauð fundarmenn velkomna á fund. 
 
Dagskrá: 
   

1. Fundargerðir síðustu funda lögð fram.  
Fundargerðir samþykktar án athugasemda.  

2. Ársskýrsla. 
Skólameistari kynnti ársskýrslu 2021 fyrir fundarmönnum.  

3. Rekstarniðurstöður fyrra árs.  
Árið 2019 var með tæplega 10 m. kr. í halla og árið 2020 með tæpar 11 
m. kr. í halla. Niðurstaða ársins 2021 verður tekin fyrir á næsta fundi.   

4. Niðurstaða náms á vorönn.  
Niðurstaða náms á vorönn er frestað til næsta fundar.  

5. Innritun.  
Staðnemendur á næstu önn verða 86 og í dag eru 41 fjarnemendur 
skráðir til náms á haustönn 2022. Nýnemar af upptökusvæði skólans eru 
um 30 talsins. Árgangur 2006 er sérstaklega fámennur á öllu Íslandi.  

6. Íþróttaakademía. 
Undirbúningur að stofnun íþróttaakademíu við FSN er hafinn. Nemendur 
munu taka bóklegar greinar við skólann. FSN hefur fundað með 
íþróttafélögunum á svæðinu. 

7. Nýsköpunar- og frumkvöðlabraut. 
FSN er í samstarfi við Jóhann Jón Ísleifsson, sem er vel að sér í 
frumkvöðlafræðum. Hann hefur aðstoðað FSN við endurskipulagningu 
og tengingu brautarinnar við atvinnulífið. Nýsköpunar- og 
frumkvöðlabraut er til stúdentsprófs og munu fyrstu nemendurnir 
útskrifast af brautinni í desember 2022.  

8. Starfsmannamál 
Það hefur verið auglýst eftir deildarstjóra við framhaldsdeildina á 
Patreksfirði og dönskukennara vegna fæðingarorlofs. FSN kemur mjög 
vel út úr stofnun ársins sem er sérstaklega ánægjulegt. Tveir kennarar 
munu koma til baka til kennslu úr veikindaleyfi í haust. Þroskaþjálfi á 
starfsbraut FSN hefur sagt upp störfum og mun deildarstjóri á starfsbraut 
koma til baka úr námsleyfi. 

9. Punktar frá fulltrúa nemendafélags. 
Punktar frá fulltrúa nemendafélags er frestað til næsta fundar. 
Nemendur hyggja á útskriftarferð til Mexíkó í lok mánaðar. Það er búið 
að vera mjög fjölbreytt félagslíf nemenda þessa önnina. Samstarf 
nemendafélaganna á Vesturlandi hefur aukist mjög mikið.  
 

10. Matarfundur skólanefndar fyrirhugaður mánudaginn 13. júní á 
Bjargarsteini. Skólameistari mun senda upplýsingar varðandi 
tímasetningu fljótlega. 

 
11. Önnur mál. 

• Skólameistari sendir fundarmönnum niðurstöður úr könnuninni 
ungt fólk en nemendur FSN koma sérstaklega vel út í þessum 
samanburði. Þar ber helst að nefna að nemendur FSN upplifðu 
mun meiri stuðning og gott aðgengi að kennurum á covid tímum 
heldur en nemendur annarra framhaldsskóla. Hlutfall ölvunar 
meðal nemenda undir 18 ára aldri er einnig tölvuvert lægra í FSN 
miðað við landið. 

• Það er sérstakt ánægjuefni að matráður FSN vill halda áfram. 

• FSN fékk 1 m.kr. styrk úr sprotasjóði til frekari stefnumótunar á 
lifum-lærum-leikum. Það er vilji til þess að auka samstarf við 
nærsamfélagið. 

• Gæðaráð FSN hefur unnið mjög flott starf á síðustu önn.  
 
Næsti fundur fyrirhugaður í FSN 13. júní 2022 og í framhaldinu á Bjargarsteini. 
Fundi slitið klukkan 17:30. 


